
 26. mart 2020. 

Česta pitanja za porodice i roditelje 
učenika s invaliditetom koji pohađaju 

posebno obrazovanje ili roditelje djece 
koja primaju ranu intervenciju u državi 

Iowa 

Uvod 
Ova česta pitanja odgovaraju na osnovna pitanja porodice i roditelja učenika koji pohađaju posebno 
obrazovanje a koja se tiču pandemije virusa COVID-19. Komunikacija i saradnja između porodice i škole je 
uvijek važna, ali ta potreba se pojačava u toku hitnog zdravstvenog stanja i situacije koja se brzo mijenja. 
Detaljnije smjernice se mogu pronaći na web lokaciji Ministarstva. 

Uzrast 0-3 
Šta će se dogoditi s uslugama koje prima moje dijete ako se Područne agencije za 
obrazovanje (AEA) ili Klinika specijalizirana za zdravlje djece (CHSC) zatvore zbog 
virusa COVID-19? 

Ako se AEA ili CHSC zatvore, usluge dijela C/ sistema Early ACCESS se tokom tog perioda neće morati 
pružati za dojenčad i malu djecu s invaliditetom i njihovim porodicama. 

Šta će se dogoditi s uslugama koje prima moje dijete kada se zatvore AEA ili CHSC 
kancelarije, ali se usluge rane intervencije nastave pružati djeci i porodicama? 

Ako se AEA ili CHSC kancelarije zatvore a osoblje za ranu intervenciju nastavi raditi od kuće, kontaktirat će 
vas da dogovorite sastanke na daljinu i obavite kućne posjete preko videozapisa ako vam je to praktično. 

Šta će se dogoditi ako odlučim da privremeno zaustavim primanje usluga? 
Obratite se koordinatoru usluge ako želite da prestanete primati usluge dok pandemija virusa COVID-19 više 
ne bude predstavljala prijetnju vašem djetetu i porodici. Nakon što se usluge ponovo počnu pružati, vaš tim 
za Individualizirani plan porodičnih usluga (IFSP) će zajedno s vama odlučiti je li potrebna procjena kako bi 
se ažurirali podaci o razvoju vašeg djeteta i poduzeli odgovarajući naredni koraci. 

Uzrast 3-21 
Šta će se dogoditi s uslugama koje prima moje dijete kada se škole zatvore za sve 
učenike zbog virusa COVID-19? 

Ako se obustave obrazovne usluge za sve učenike zbog zatvaranja škola, okrug nije obavezan da pruži 
usluge učenicima koji primaju usluge posebnog obrazovanja tokom tog perioda. 

Ako škola pruži materijale ili aktivnosti da ih učenici i porodice koriste po želji, škola mora pružiti niz 
materijala i aktivnosti kako bi svaki učenik u školi, uključujući učenike s invaliditetom, imao nešto da koristi. 

SMJERNICE MINISTARSTVA OBRAZOVANJA DRŽAVE IOWA 

https://educateiowa.gov/article/2020/03/18/guidance-response-covid-19

Ako je godišnje provjere Individualiziranih obrazovnih programa (IEP) potrebno obaviti dok su škole 
zatvorene, u dogovoru sa školom pronađite druge načine kao što su video ili audio konferencijski pozivi ili ih 
pravovremeno obavite kada se škole ponovo otvore. 

Šta će se dogoditi s uslugama koje prima moje dijete kada je škola zatvorena ali se 
obrazovne usluge nastave pružati svim učenicima? 

Ako je okrug produžio vrijeme do kada će škole ostati zatvorene ali ja nastavio pružati obrazovne usluge 
svim učenicima, poput učenja putem interneta, okrug je i dalje odgovoran za pružanje besplatnog 
odgovarajućeg javnog obrazovanja (FAPE) učenicima koji pohađaju posebno obrazovanje. IEP timovi će 
možda morati prilagoditi usluge posebnog obrazovanja ili slične usluge, ali trebaju se pobrinuti da učenici iz 
IEP-a primaju usluge slične uslugama koje primaju svi ostali učenici. 

Šta će se dogoditi s uslugama koje prima moje dijete ako škole nastave raditi ali je 
moje dijete bolesno i ostane kod kuće? 

Ako je dijete koje prima usluge posebnog obrazovanja odsutno više od 10 dana a škole nastave raditi, IEP 
tim mora odlučiti može li dijete primati instrukcije i ostvarivati prednosti od usluga kod kuće poput instrukcija 
putem interneta ili druga vrsta učenja prilagođena učenikovim potrebama i lokaciji. 

Šta će se dogoditi mom djetetu koje je trebalo maturirati ovog proljeća? 
Okruzi mogu po svom nahođenju odlučiti ispunjavaju li učenici zahtjeve za maturiranje u dovoljnoj mjeri? 
Ministarstvo obrazovanja države Iowa preporučuje okruzima da učenicima pruže što više slobode da 
maturiraju na vrijeme ako je na njih uticalo zatvaranje škola, bolest, bolest u porodici ili slični problemi nastali 
kao posljedica virusa COVID-19. 

Šta će se dogoditi s uslugama koje prima moje dijete kada se škola nastavi? 
Vaše dijete može ispunjavati uslove za nadoknađivanje usluga koje je dijete propustilo a koje su bitne za 
FAPE tokom perioda kada su škole bile zatvorene. To ne znači da će vaše dijete automatski nadoknaditi 
usluge samo zato što je škola bila zatvorena. IEP tim se mora sastati kako bi odlučio da li vaše dijete 
ispunjava uslove. Ako vaše dijete ispunjava uslove, IEP tim mora odrediti vrstu i količinu usluga kako bi vaše 
dijete nadoknadilo propušteno. Ministarstvo će naknadno pružiti detaljnije informacije. 

